He ngohe aromatawai ā-roto Te Reo Rangatira 2.8B v1 mō te Paerewa Paetae 91784
TĀ TE KAIAKO WHĀRANGI
Ngohe Aromatawai: Kia moe ngā whatu!
Paerewa Paetae Te Reo Rangatira 91784: Te kōrero i te pakiwaitara
Aronga: Te Reo Rangatira 2.8B v1
Whiwhinga: 4

Te Horopaki
I tēnei ngohe ka kōrero koe i te pakiwaitara rongonui e rata ai ngā tamariki. Ka tangohia tāu nā takinga i te pakiwaitara kia rite ai hei pakihere rokiroki. Ahakoa ko tētahi o ngā tikanga o te paerewa ko te whakamahi i te reo ā-tinana, ka kawea taua āhuatanga e te whakapakepake o te reo ā-waha.
Ka ako i ngā kōrero o tētahi pakiwaitara rānei, o tētahi pūrākau rānei e mōhio nā koe, engari ehara i te mea maumahara nō te tuhinga o tētahi pukapuka, mā āu kupu ake ngā kōrero e taki. Kaua hoki ngā kōrero e pānuihia i te pukapuka. Hei kīnaki me tāpiri atu ngā oro tuarongo hei hiki i te pakihere.
Ka whakawākia te takinga o te pakiwaitara ki te kounga, ki te rere o te reo kōrero, ki te rata hoki o te hunga whakarongo.

Hei Mahi
1. Ka kōwhirihia te pakiwaitara rongonui me te hunga whakarongo.
2. Ka taunga koe ki te pakiwaitara. Ka āta whakaaro i te tangi o te reo hei hari i ngā whakaaro me ngā tikanga o ngā kōrero.
3. Ka mau i a koe te pakiwaitara ka tangohia ki tētahi pūmanawa rorohiko. Me mahi i mua i tōu kaiako. Me hāngai te taumata o te reo ki te hunga whakarongo.
4. Ka kīnakihia ki ngā oro tuarongo hei hiki i te takinga. He maha kei te ipurangi hei rauemi māu.
5. Ka whakatangihia ki ngā tamariki kia kite i te rata o te hunga whakarongo.
Kei wareware, me whakariterite e koutou ko te ranga te roanga o te wā e tutuki ai ngā mahi katoa!

	Taunakitanga mō te Paetae
	Taunakitanga mō te Kaiaka
	Taunakitanga mō te Kairangi

	Te mōhiotanga
	Kua mōhio ki ngā kōrero matua o te pakiwaitara.
	Kua mōhio ki ngā kōrero matua me ngā tini wehewehenga o te pakiwaitara.
	Kua nanakia te hora o ngā kōrero matua me ngā tini wehewehenga o te pakiwaitara.

	Te rere o te kōrero

	Kua tika te rere o te reo mō te kaupapa.
	Kua tika te rere, te tangi, te kaha o te reo mō te kaupapa, me ngā mahi, ngā whakaaro anō hoki o ia tangata, o ia tangata, kia rata ai te hunga whakarongo.
	Kua tika te rere, te tangi, te kaha o te reo mō te kaupapa, me ngā mahi, ngā whakaaro anō hoki o ia tangata, o ia tangata, kia mau ai te hunga whakarongo.

	Te tangi o te reo
	Kua hāngai te whakawhere o te reo ki te kaupapa o te pakiwaitara.
	Kua hāngai te reo o tēnā wāhanga, o tēnā wāhanga ki ngā tini wehewehenga o te pakiwaitara.
	Kua nanakia te reo o tēnā wāhanga, o tēnā wāhanga hei whakaara i ngā tini wehewehenga o te pakiwaitara.



